
         KUN TARTIBI:

1. “O‘zsanoatqurilishbank” ATB xodimlari xizmat (mehnat) faoliyatida 
manfaatlar to‘qnashuvi holatlarini o‘rganish yuzasidan 2026-yil uchun o‘tkazilgan 
tahlil natijalarini ko‘rib chiqish.

2. “Oʻzsanoatqurilishbank” ATBda xodimlarning tadbirkorlik faoliyati bilan 
shugʻullanayotganligi aniqlangan holatlar yuzasidan. 

Komissiya Raisi A.Islamov tomonidan yigʻilish ochiq deb eʼlon qilindi hamda kun 
tartibidagi masala boʻyicha axborot berish uchun soʻz Xodimlar va tashkiliy rivojlantirish 
departamenti direktori Sh.Ismoilovga berildi.

Sh.Ismoilov komissiya aʼzolariga:



- “Oʻzsanoatqurilishbank” ATBda manfaatlar toʻqnashuvini boshqarish 
toʻgʻrisida”gi Nizom (roʻyxat raqami: 632, 29.01.2025-y.) talablariga binoan bank 
xodimlari tomonidan taqdim etilgan deklaratsiyalar umumlashtirilgan holda tahlil 
qilinganligi;

- 27 ta holatda (1-ilova), shundan 16 nafari Bosh bank va 11 nafari BXO va BXM 
xodimlari oʻrtasida “Ehtimoliy manfaatlar toʻqnashuvi” holatlari aniqlanganligi;

-  Shundan,  21 ta holatda (2-ilova), 12 nafari Bosh bank va 9 nafari BXO va 
BXM xodimlari tomonidan manfaatlar toʻqnashuvi holatlari bo‘yicha taqdim qilingan 
deklaratsiyalarda ochiqlanmaganligini; 

- 114 nafar (3-ilova), shundan, 77 nafari Bosh bank va 37 nafari BXO va BXM 
xodimlari tadbirkorlik faoliyati bilan shugʻullanib kelayotganligini;

- Shundan, 105 nafar (4-ilova), 71 nafari Bosh bank va 34 nafari BXO va BXM 
xodimlari tomonidan taqdim qilingan deklaratsiyalarida mavjud tadbirkorlik subyektlari 
haqida ma’lumotlarni ochiqlamaganligi;

- Tizimdagi Fuqarolik-huquqiy shartnomasiga asosan faoliyat yuritayotgan 
xodimlar oʻrganilganda 5 ta holatda (5-ilova), tadbirkorlik faoliyati bilan shugʻullanib 
kelayotganligiga to‘xtalib o‘tildi.

- Bosh bank xodimlarida aniqlangan 16 ta hamda BXO va BXM xodimlarida 
aniqlangan 11 ta holatdagi “Ehtimoliy manfaatlar toʻqnashuvi” boʻyicha xodimlarning 
bevosita rahbarlari tomonidan doimiy ravishda nazorat va monitoring qilib borish, 
profilaktik tushuntirishlar hamda oʻquv-trening mashgʻulotlari oʻtkazish lozimligi 
taʼkidlandi.

Komissiya aʼzolari taqdim etilgan maʼlumot hamda bildirilgan takliflarni 
muhokama qilib,

QAROR QILDI:

1. Xodimlar va tashkiliy rivojlantirish departamenti direktori (Sh.Ismoilov)ning 
kun tartibi boʻyicha bergan axboroti maʼlumot uchun qabul qilinsin.

2. Xodimlar va tashkiliy rivojlantirish departamenti direktori (Sh.Ismoilov) 
zimmasiga:

- Bosh bank va BXO va BXM xodimlarida aniqlangan jami 27 ta “Ehtimoliy 
manfaatlar toʻqnashuvi” holatlarini xodimlarning bevosita rahbarlari zimmasiga 
profilaktik tushuntirishlar oʻtkazish (natijasi boʻyicha bayonnoma rasmiylashtirish) orqali 
ushbu holatlar “Mavjud manfaatlar toʻqnashuvi”ga aylanmaslik choralarini koʻrish yoʻli 
bilan manfaatlar toʻqnashuvi oldini olish va boshqarish;

- Tadbirkorlik faoliyati bilan shugʻullanib kelayotgan xodimlarga ogohlantirish 
xatlarini taqdim etish, shuningdek, ushbu ogohlantirishlarda tadbirkorchilik faoliyati 
mavjud xodimlarga 1 oylik muddat ichida tadbirkorchilik subyektining taʼsischiligi 
(rahbar)dan chiqish yoki tadbirkorchilik subyektini tugatish choralarini koʻrish yuzasidan 
ogohlantirish berish.

3. Bankning barcha tarkibiy boʻlinmalari va hududiy tarmoqlari rahbarlari 
tomonidan manfaatlar toʻqnashuviga yoʻl qoʻymagan holda mehnat faoliyatini yuritish, 
bunda rahbar sifatida shaxsiy namuna koʻrsatish hamda qoʻl ostidagi xodimlarning ushbu 



yoʻnalishdagi qonunchilik va ichki qoidalar talablariga qatʼiy rioya qilishlari ustidan 
doimiy nazorat oʻrnatish.

4. Mazkur yigʻilish bayonida belgilangan vazifalar ijrosini nazorat qilish Xodimlar 
va tashkiliy rivojlantirish departamenti direktori (Sh.Ismoilov)ga yuklatilsin.   

